
Мақалада кәсіби бағдар беру және кәсіби өзін-өзі анықтау психологиялық-педагогикалық құбылыс және 

үдеріс проблемасы қарастырылады. Білім беру жүйесінде оқушыларға кәсіби бағдар беру мен кәсіби өзін-өзі 

анықтаудың маңыздылығы түсіндіріледі. Жастардың дұрыс кәсіби өзін-өзі анықтауын қамтамасыз етудегі ЖОО 

мен мектептің рөлі атап өтіледі. Мамандық таңдау – оқушылар үшін өте маңызды және күрделі процесс екендігі 

айтылады. Сонымен қатар оқушылардың болашақ мамандықты таңдауда жіберетін қателіктері баса көрсетіледі. 

Сондай-ақ еңбек нарығының сұраныстарын ескере отырып, өзін-өзі жүзеге асыруда тәуелсіз және жауапты таңдау 

жасауға дайындығын қалыптастыру үшін кәсіби өзін-өзі анықтау процесін психологиялық-педагогикалық қолдау 

қажеттілігіне мән беріледі. Педагогика мен психология ғылымында өзін-өзі анықтаудың бірнеше түрлеріне: 

тұлғалық және кәсіби өзін-өзі анықтау, өмірлік және әлеуметтік өзін-өзі анықтау сипаттамасына талдау 

жасалынады. Кәсіби бағдар беру мен кәсіби өзін-өзі тану туралы ғалымдардың еңбектері талданып, тұжырымдар 

жасалынып, қорытыланады. 

Түйін сөздер: мектеп, кәсіби бағдар беру жұмысы, өзін-өзі анықтау, кәсіби өзін-өзі анықтау, мамандық 

таңдау, мамандық. 

 

 

 

Мамандықты дұрыс таңдау – ол өмір жолының сәттілігінің негізі. 

Э. Ф. Зеер 

 

Заманның жаңа жаһандық сын-қатерлі және түбегейлі өзгерістер кезеңінде білім беру саясатының 

басты міндеті - жеке тұлғаның, қоғам мен мемлекеттің талаптарына сай білім беру сапасын қамтамасыз 

етуді анықтау.  

Өз мүмкіндіктерін іске асыруға қабілетті, өмірдің өзгермелі жағдайларында өз стратегиясын 

жасауға бейімді, кәciби әрекетте және өмiрдiң бacқa дa caлaлaрындa тaбыc биiгiне жетудi мaқcaт ететiн 

тұлғaны дaмыту, бәcекеге қaбiлеттi caпaлы aдaм кaпитaлын құруды қaмтaмacыз ету - Қазақстан 

Республикасының жoғaры бiлiм беру жүйеci aлдындaғы aca жaуaпты мiндет. Сол себепті 

Республикамыздың білім беру жүйесінде болашақ мамандардың  Қaзaқcтaн нaрық жaғдaйындaғы aдaм 

кaпитaлын қaжет ететiн қoғaмның жaңa caпacынa енгендiгi, еңбектiң ел дәулетiн aрттыртын бiрден-бiр 

жoл екендiгi Елбасы Н.Нaзaрбaевтың жaриялaғaн «Қaзaқcтaнның әлеуметтiк жaңғыртылуы: Жaлпығa 

Oртaқ Еңбек Қoғaмынa қaрaй 20 қaдaм» aтты Тұжырымдaмacындa ерекше aтaп өтiлдi [1; 8]. Биылғы 

жылы Президент Қ.Тоқаевтың алғашқы Жолдауында: «Біздің елімізде еңбек ресурстарының балансын 

есепке алудың тиімді әдістемесі әлі күнге дейін әзірленген жоқ. Шын мәнінде, мамандар даярлаудың 

отандық жүйесі нақты еңбек нарығынан тыс қалған... Біз оқушылардың қабілетін айқындап, кәсіби 

бағыт-бағдар беру саясатына көшуіміз қажет» - деп, оның негізгі себептері қала мен ауыл мектептері 

арасындағы орта білім сапасы көрсеткіштерінің алшақтығы, ауылдық жердегі білікті кадрлардың 

жетіспеушілігін және оны шешудің тиімді жолдарын ашып көрсетті [2; 4].  

Қазіргі кезеңде ғылымдар жүйесінде кәсіби өзін-өзі анықтау мәселесін зерттеу өзектілігі, қоғам 

талаптарына сай, еңбек іс-әрекетінің сипаты мен мазмұнының жылдам өзгеруіне байланысты 

оқушыларға кәсіби бағдар беру мен мамандық таңдауға дайындықты қалыптастыруды теориялық және 

әдіснамалық өңдеу болып табылады. Кәсіби өзін-өзі анықтау психологиялық-педагогикалық феномен 

ретінде Э.Ф.Зеер, Е.А.Климов, Н.С.Пряжниковтың жұмыстарында көрсетілген, онда тұлғаның кәсіби 

қалыптасу кезеңінде бөлінген үздіксіз процесс ретінде оның сипаттамасы беріледі. Кәсіби өзін-өзі 

анықтау бакалаврдың кәсіби дайындығының ажырамас бөлігі болып табылады. Сондықтанда бүгінгі 

таңда жалпы білім беру жүйесінде оқушыларға кәсіби бағдар беру мен кәсіби өзін-өзі анықтаудың 

психологиялық-педагогикалық құбылыс пен үдеріс ретінде тануын, оның өмірлік мәні мен қоғамдық 

маңыздылығын түсіндіре отырып, жеке тұлғаны қалыптастыру маңыздылығы артуда. Оқушыға кәсіби 

бағдар беру - оның мамандық таңдауына бағытталатын іс-әрекеттер жүйесі.  

Мамандық таңдау – әр адам үшін өте күрделі және жауапты міндет. Бұл таңдау тұлғаның рухани 

өсуі, әлеуметтік орны мен азаматтық көзқарасын қалыптастыруда үлкен рөл атқарады.  

Оқушыларға кәсіби бағдар беруде кәсіби өзін-өзі анықтаудың маңызы жоғары.  

Оқушылардың болашақ мамандықты таңдауда жіберетін қателіктеріне мыналар жатады: 

- мамандықтар әлемімен, олардың ерекшеліктерімен толық таныс болмауы (түрлі еңбек 

жағдайлары, мамандық тұлғасына қойылатын талаптар және т.б.); 

- беделді мамандықты табыс көзі ретінде қарастыру; 

- белгілі бір мамандық өкіліне деген біржақты көзқарас қалыптасу; 

- достарының ыңғайымен серіктестік мамандық таңдау; 

- ата-аналарының қалауымен мамандық таңдауы; 

- өз қабілеттері мен мүдделерін ескермей, ҰБТ-ның нәтижесі бойынша мамандық таңдау; 

- аймақтық еңбек нарығында сұранысқа ие емес, бірақ «беделді» кәсіптердің ішінен мамандық 

таңдау (құқықтану, кеден ісі, экономика салалары бойынша); 

- олар өздерінің өмірлік мақсаттарын болашақ мамандықтарымен дұрыс болжауды және құруды 

жасауды білмейді. 

Осылайша, мектеп түлектерінің елдің (аймақтың) даму тенденцияларын және қазіргі еңбек 

нарығының сұраныстарын ескере отырып, болашақ кәсіби өзін-өзі жүзеге асыруда тәуелсіз және 

жауапты таңдау жасауға дайындығын қалыптастыру үшін кәсіби өзін-өзі анықтау процесін 

психологиялық-педагогикалық қолдау қажеттілігі туындайды. 

Кәсіби өзін-өзі анықтаудың мақсаты адамның еркін қабілетін дамыту - оның жеке өмірін басқару, 

яғни мақсат қою, басымдықтарды қою, таңдау жасау болып табылады. Өзін-өзі анықтау ұстамының 

мазмұны адамның және қоғамның ішкі қозғаушы күші ретінде әрекет ететін мағыналар жүйесін 

қамтиды. 

Өсіп келе жатқан тұлғаның кәсіби өзін-өзі анықтауы жеке мағынаны іздеумен және мамандық 

таңдауға байланысты екендігіне негізделген, «адам үшін экономика» немесе «экономика үшін адам» 

дилеммасы біржақты шешілмейді және адамның таңдауына байланысты болады. Алайда, адамның 

мамандық таңдауы оның қоғамдық-әлеуметтік және жеке өзіндік тәжірибесіне байланысты. Сондықтан 

мамандықты таңдау тек қандай да бір когнивтивті жүйелерді меңгеріп қана қоймай, сонымен қатар 

адамның жеке тұлғалық құрылымының қайта құрылуы мен субъективті тәжірибесін терең қарастыруды 

қажет етеді.  

Өзін-өзі анықтауда, оқушының кәсіби бағдарын қалыптастыру мұғалім үшін маңызды іс. Себебі 

мұғалім оқушы үшін үлгілі ұстаз болуымен қатар, бағыт-бағдар беруші, оның болашақ өмірі үшін үлкен 

жауапкершілікті сезінетін рухани тұлға. 

Кәсіби өзін-өзі анықтау ұғымы «өзін-өзі анықтау» түсінігінен туындап отыр. Өзін-өзі анықтау – 

бұл өз мүмкіндіктерін саналы ұғыну, өзін-өзі тану, өзінің даралық тарихын құру; адамның өзінің даму 

болашағын саналы және өз бетінше жүзеге асыруға дайындығы [3; 23]. 

Педагогика мен психология ғылымында өзін-өзі анықтаудың бірнеше түрлері сипатталған: 

тұлғалық және кәсіби өзін-өзі анықтау, өмірлік және әлеуметтік өзін-өзі анықтау.  

Тұлғалық өзін-өзі анықтауы адамның өзін тұлға ретінде анықтауы ретінде қарастыруға болады. 

«Тұлға» ұғымы психологиядағы неғұрлым күрделі категория болып табылады. Әдетте тұлға деп өзін 

қоғамда белсенді жүзеге асыратын субъектіні қарастырады. Бұл жерде оның белсенділік көзін және 

кемелділік дәрежесін бөліп қарастырады. Тұлғаны түсінудегі неғұрлым дәстүрлік анықтама – тұлғаны 

сыртқы ортамен, қоғамдық күшпен анықталады деп түсініп «тұлға қалыптасуы» деген сөз тіркесін 

қолдану болып табылады. 

Тұлғаның өзіндік анықтау мәселесіне әдіснамалық-психологиялық ықпалдар С.Л.Рубинштейн, 

А.Н.Леонтьев, В.Ф.Сафин еңбектерінде жан-жақты көрсетілген [4; 18]. С.Л.Рубинштейн тұлғаның 

тәуелділігі өмірдің жағдайлары мен шарттарына ғана тәуелді емес, сонымен бірге өмірде тұлғаға тәуелді 

деп атап көрсетті. Бұл жерде тұлға өмірдің субъектісі ретінде айқындалады. Оның пікірінше, тұлғаның 

тағдыры өзінің жеке өмір жолына байланысты болады.  

Өзіндік анықтау адамның өз тағдырын еркін таңдауы, өзін-өзі итермелеуші күштердің жүзеге асуы 

болса, ал өмірлік жағдайлардағы рефлекция ретінде жасалынатын интеллектуалды жұмыстар өзіндік 

анықтаудың механизмі болып табылады. 

Тұлғаның өзін-өзі анықтауы жеке даралық сипатқа ие, ол бірегей, қайталанбайтын және өзгешелік 

қасиетке тән. Адамның жеке дербестілігінің ерекшелігі өзіндік анықтау процесінің сәйкестілігі мен 

өнімділігі айқын және тікелей көрініспен сипатталады.  

Өзін-өзі анықтайтын жеке тұлғаның сипаттамасы ретінде кейбір процестердің аяқталуының 

нәтижесін шартты түрде қарастырады. Ал шындығында, осы сипаттама айтылған нәтижеге келудің 

психологиялық механизмін толық аша алмайды. Бұл нәтижені тудыратын процесс – өзіндік анықтау 

процесі: оның мәнін индивидтің өмірлік мақсатын және өмірдің мағынасын ұғынуын қалыптастыруы, 

өзінің ниет-тілектерінің сәйкес келуі, қасиеттерінің, мүмкіндіктерінің қатысуы негізіндегі дербес 

өмірлік іс-әрекетке дайындығы, соған қойылатын қоршаған орта мен қоғам тарапынан талаптар 

құрайды. Сөйтіп, өзіндік анықтаудың негізгі психологиялық механизміндегі қоғам талап ететін өзінің 

тілектері мен мүмкіндіктерінің сәйкес келуі жүзеге асады. 

Өзін-өзі анықтау – бұл тек процесс қана емес, сонымен қатар нәтиже болып табылады. Өмірде өз-

өзін жүзеге асыра алған адамды тұлға ретінде қалыптасқан деп айтуға болады. Ал оның нәтижесі 

тұлғалық деңгейде белгілі бір психологиялық қасиеттері мен сипаттары арқылы көрінуі мүмкін. 

Өз-өзін анықтау мәселесін зерттеуде әртүрлі психологиялық, философиялық тұжырымдамаларды 

талдай келе, тұлғаның өз-өзін анықтауының негізгі үш түрін бөліп қарастыруға болады:  

- тұлғалық (өз жетістіктері мен кемшіліктерін бағалау),  

- әлеуметтік (өзінің әлеуметтік ұстанымын, қоғамдағы өз орнын анықтау) және 

-  адамгершіліктік (өзінің адамгершіліктік-рухани әлеуетін анықтау мен жүзеге асыру) өз-өзін 

анықтау.  

Біздің ойымызша, дамыған тұлға үшін өз-өзін анықтаудың барлық осы түрлердің үйлесімі тән, яғни дәл 

осындай тұлғаны өмірлік өзін-өзі анықтаған тұлға деп есептеуге болады. Сонымен қатар, адамның 

игеретін негізгі тіршілік әрекетінің салалары бойынша да өз-өзін анықтаудың теориялық тұрғыдан 

төмендегідей топтастыруға болады. 

 

1. Конвенциалдық-рөлдік өзіндік анықтау (Е.С.Кузьмин, В.С.Мерлин, Б.Д.Парыгин және т.б.). 

Бұл жерде субъект қоғамда емес, өзі үшін маңызды референттік топта белгілі бір орынды иемдену 

мақсатын көздейді. Конвенциалдық-рөлдік өз-өзін анықтау, басқалармен салыстырғанда, мектепке 

дейінгі шақтың өзінде қалыптаса бастайды. Өз-өзін анықтаудың бұл түрі кейбір адамдар үшін 

болашақтағы өмірлік әрекеттерінде жетекші мағынаға ие болып, оның өмірлік мағынасына айналады. 

2. Кәсіби өзін-өзі анықтау кәсіпті іздеу мен табу процесін бейнелейді (Н.С.Лейтес, П.А.Шавир, 

Е.А.Климов, Е.И.Головаха, П.С.Кожахур және т.б.). тұлғаның өзін жасампаз ретінде бейнелейтін, өзінің 

тек материалдық игіліктердің ғана емес, сондай-ақ адамдық қатынастардың жасампазы екендігін терең 

түсінетін процесс барысында адамның еңбек іс-әрекетінің басталуы кәсіби өз-өзін анықтаудың соңы 

болып табылады (А.Н.Леонтьев).  

3. Тұлғаның отбасылық-тұрмыстық салада өзіндік анықтауын (А.Г.Харчев, Н.Н.Обозов, 

Н.Я.Соловьева және т.б.) оның жалпы жүріс-тұрыстық өз-өзін анықтауының құрылымдық бөлшегі 

ретінде қарастыруға болады. Бұл жерде В.Ф.Сафин күйеуіне (әйеліне) және отбасылық қатынастарға 

қатысты адамның «қалаймын» - «қолымнан келеді» - «талап етеді» элементтерін санадан өткізуі мен 

өзара салыстыруын өзара әрекеттесудің маңызды және ең күрделі механизмдерінің бірі деп есептейді. 

4. Әлеуметтік өзіндік анықтау (В.И.Журавлева, В.Л.Лебедев) тұлғаның қоғамның әлеуметтік 

құрылымында белгілі бір орынды иемденуге деген ұмтылысымен және белгілі бір өмір сүру салтын 

жүзеге асыру қажеттілігімен сипатталады.  

«Кәсіби өзін-өзі анықтау» ұғымын талдай отырып, «кәсіп» деген сөздің бірнеше мағына беретінін 

анықтауға болады. Ең қарапайымы – қоғам тарапынан марапатталатын іс. Екінші кең тараған мағынасы 

– қажетті біліктілік пен құзыреттілікті, кәсіби дағдыларды талап ететін іс-әрекет ретіндегі мамандық. 

Үшінші мағынасы – кәсіп – бұл өмірдегі өз ісің (profiteor – өз ісім деп жариялаймын). 

Кәсіби өзін-өзі анықтау – бұл іс-әрекеттік өзін-өзі анықтау; бұл жердегі іс-әрекет – мақсат, құрал 

және өзін-өзі анықтау кеңістігі бола алады. Іс-әрекет сапасы өзін-өзі анықтаудың ерекшелігін тудырады. 

Кәсіби өзін-өзі анықтауды толық іске асырылмағаннан біраз оқушыларда таңдалынған 

мамандықтары туралы кең түсінік болмайды және өз қабілеттерін толық аша алмайды. Кәсіби өзін-өзі 

анықталудың аяқталмауы оны басқарудың қажеттілігін көрсетеді. Оны басқару бірнеше деңгейде жүзеге 

асыруға болады: 

- әлеуметтік – оқушылардың өндірістік еңбектерін ұйымдастырумен кәсіби бағдар беру жұмысын 

дамытуға бағытталған мемлекеттік ұйымдастыру жүйелері; 

- педагогикалық – оқушылардың мамандықты саналы таңдауға дайындау мақсатында оқушының 

жеке басына және ортасына педагогикалық әсер ету жүйесі; 

- психологиялық – ерте жасөспірім кезеңінде оқушыны іс-әрекетті өзіндік саналы басқару 

субъектісі мен басқару және өзін-өзі басқару механизмдері ретінде зерттеу. 

Кәсіби өзін-өзі анықтау тұлға қалыптасуының маңызды құрамдас бөлігі болып табылады. Бұл 

туралы Е.А.Климов кәсіби өзін-өзі анықтауды басқару мүмкіншіліктерін тұлғалық кәсіби жоспарлауды 

түзету арқылы қарастырады [5].  Яғни, оқушы өзін-өзі басқаруын алдына мақсат қойып, оны жоспарлап 

және жүзеге асыру жолындағы есеп беру, түзетулері жатады. 

Кәсіби өзін-өзі анықтаудың мәні жаңа таңдауда емес ғана емес, сондай-ақ өз еңбегінде жаңа мән-

мағынаны табу болып табылады. Ол өмірлік мән-мағынаға айналу үшін баланың арман-мұратынан 

бастау алып, алдына айқын мақсат қойып және оны жүзеге асырудың жолдарын жасап, нақты іс-әрекетке 

көшу қажет. Көп жағдайда жастар өз армандарымен іштей қалып, оны сыртқа білдірмей немесе оны 

орындаудың жолдарын қарастырмай, өзіндік адасуларға барады. Бұл олардың өзін-өзі тану мен өзіндік 

баға беру процесстерінің жоғары немесе төмен болуы болып табылады. Оларға дер кезінде көмек 

көрсетіп, жүйелі жұмыстар атқарылса, ондай олқылықтар болмас еді. Адам өзінің арман-мақсатын 

жүзеге асыру, оның жас кезіндегі негізгі тілек-ниеттері мен іс-әрекеттеріне байланысты.  

Шетелдік кәсіби бағдар беру тәжірибелерінде ғалым Ри Томсен «Career Guidance in Communities» 

деген еңбегінде күнделікті өмір, кәсіптік бағдар беру қызметінде оқу мен білім беру жүйесінен еңбек 

жағдайына көшу арасындағы өзара іс-қимыл мәселелерін қарастырады [6]. Ол кәсіптік бағдар беру 

жұмысын нақты еңбек процесімен қатар алып жүргізуді ұсынады. Еңбек арқылы оқушының қай кәсіпке 

немесе өнерге бейімділігі бар екенін анықтап, сол бағытта жұмыс жүргізіп, баланың болашақ 

мамандығына қажетті ақпараттар мен қабілеттерін шыңдайды. Бұл ұсыныс кешегі Кеңестік тәжірибедегі 

мектеп жанын ашылған кәсіптік техникалық мектептерді (УПК) еске түсіреді, бұл қосымша кәсіптік 

білім орталықтары өз жемісін берген. Қазіргі таңда бұл орталықтар жабылған, бірақ алдағы уақытта 12 

жылдық білім беру мектептерінде қайта ашылып, оқушыларға қосымша мамандық алғаны туралы 

сертификаттар табысталатын болады.  

Ал америкалық Хэйзел Рид ғалымның «Introduction to Career Counselling & Coaching» оқу 

құралында кәсіби бағдар беру жұмысының негізгі әдістері мен модельдері жан-жақты талданып, сондай-

ақ оқушыларға мансаптық тұрғыда өзін-өзі анықтау үшін қажетті негізгі дағдыларды қарастырады [7]. 

Автор осы саладағы тақырыптық зерттеулерге жүгінеді, рефлексия мен өзін-өзі талдау үшін көптеген 

сұрақтар ұсынады. Ол адамның тұлғалық өсуін мансаптық жолмен байланыстыра отырып, үнемі өзіне 

есеп беру, әр мансапқа ие болған сайын немесе оған жету жолындағы адамның психикалық күйлеріне 

ерекше мән беріп зерттеген. 

Қазақстандық зерттеуші ғалымдардың еңбектерінде де кәсіби өзін-өзі анықтаудың оқушы үшін 

маңызды екендігі айтылады. «Өз-өзін танытатын тұлға өзінің ішкі және сыртқы қорларын анықтап, 

өмірлік мағынасын түйсіне отырып, өз-өзін танытады. Дәл осындай өз-өзін танытудың негізінде тұлға 

кәсіби ортада өз-өзін анықтайды» [8; 54] – деп, А.Т.Изакова өз-өзін танытудың мағына құраушы 

факторлардың кәсіби өз-өзін анықтауға тигізер әсерін айтады. Ж.Ж.Бейсенованың зерттеу жұмысында 

жоғары сынып оқушыларының кәсіби өзін-өзі анықтауындағы өзіндік бағалау, іс-әрекетті саналы өзіндік 

реттеу ерекшеліктерін және кәсіби бағдар беру мен мамандық таңдауға байланысты саналы 

дайындықтың ішкі субъективті факторларын зерттеп [9; 22], тұлғаның кәсіби өзін-өзі анықтау 

үдерісіндегі даму мәселелерінің жүйелік сипатын негіздейді.  

Тұлғаның өзін-өзі анықтау үдерісі адамның жеке өзіндік өмірінде ерекше мәнге ие мәселелердің 

қатарына жатады. Психологияда кәсіби өзін-өзі анықтау «тұлғаның өзінің дамуының келешегін саналы 

және дербес жоспарлау мен жүзеге асыруға дайындық» ретінде қарастырылады. Бұл құбылыстың басты 

белгісі – оның көп аспектілілігін нақытылай отырып, жастардың қажеттілігі үлкен адамдардың ішкі 

ұстанымын иелену, әлеуметтік мәнді және өмірде өзін анықтау, өзін қоғамның бір мүшесі ретінде сезіну. 

Оқушылардың ЖОО таңдауы – бұл кәсіби өзін-өзі анықтау, белгілі бір өмір салтын мойындау, 

оның болашақ өмірін айқындаушы маңызды кезең болып табылады. Мамандықты саналы түрде 

таңдамау күрделі мәселелерді тудырады, ал мектептегі кәсіби бағдар беру жұмыстарының төмендігінен 

мамандықты немесе оқу орнын кездейсоқ таңдауға әкеледі. Кәсіби өзін-өзі анықтау мәселесін шешуге 

мектеп пен жоғары оқу орындары бірлесіп белсенді түрде айналысуы тиіс.   

Егер кәсіби өзін-өзі анықтау процесі дұрыс жүргізілмесе, онда көптеген оқушыларда еңбек іс-

әрекеті бойынша таңдалынған мамандық туралы толық танысу болмайды. Кәсіби өзін-өзі анықтаудың 

толықтай аяқталмауы оны тиянақты жүргізудің қажеттілігінің тағы бір жағдайы. 

Кәсіби өзін-өзі анықтау үдерісін жүргізудің бірнеше салада жүзеге асуы мүмкін. Олар: 

1) әлеуметтік – оқушылардың оқу-өндірістік еңбектерін ұйымдастырумен кәсіби бағдар беру 

жұмысын дамытуға бағытталған мемлекеттік ұйымдастыру жүйелері. Өкінішке орай бұл бағыттағы 

жұмыстар өте баяу жүруде. 

2) педагогикалық – оқушылардың мамандықты саналы таңдауға даярлау мақсатында оқушының 

жеке басына және сынып ұжымына педагогикалық әсер ету. Қазіргі таңда бұл жұмысты мектеп ұжымы 

өз шамаларынша жүргізуде, егер жоғары оқу орындарымен жоспарлы түрде бірігіп жүргізілсе, біраз 

нәтижеге қол жеткізері анық. 

3) Психологиялық – ерте жасөспірім кезеңінде оқушыны іс-әрекетті өзіндік саналы басқару 

субъектісі мен басқару және өзін-өзі басқару механизмдері ретінде зерттеу. Бұл бағытта мектеп 

психологтарының үлкен жауапкершілікпен көптеген жұмыстар атқаруына тура келеді. 

Қалыптасқан жағдайды талдау барысында кәсіби бағдар беру жұмысын тиімді жүргізу үшін: 

кәсіби бағдар беру жұмысын жүргізуде педагогтардың құзыреттілігін жетілдіру; кәсіби бағдар беру 

қызметінде мектептің әлеуметтік серіктестермен өзара іс-қимылын ұйымдастыру; жастардың кәсіби 

өзін-өзі анықтауын нормативтік және ұйымдастыру-әдістемелік қамтамасыз ету сапасын жақсарту; 

мектеп психологтары мен сынып жетекшілерге кәсіби бағдар беруге байланысты біліктілікті арттыру 

курстарын ұйымдастыру; мамандық таңдау туралы қолжетімді ғаламтор сайттарын жасау туралы 

ұсыныстарды айтқымыз келеді.  

Сонымен қорытындылай келегенде, оқушылардың дұрыс кәсіби өзін-өзі анықтай алу оның 

келешек өмірімен тығыз байланысты болмақ. Кәсіби бағдар беру жұмыстарына тек мектепті ғана 

жауапты қылмай, қоғам болып үлкен жауапкершілікпен мойынымызға алсақ, жастардың адаспай өз 

қалаған мамандық иелері болып, қоғамға пайдалы игі істер атқаратыны сөзсіз болар еді.  

В системе образования учащимся объясняется важность профессиональной ориентации и профессиональ-

ного самоопределения. Отмечается роль вуза и школы в обеспечении правильного профессионального самоопре-

деления молодежи. Как известно, выбор профессии - это очень важный и сложный процесс для учащихся. В статье 

анализируются ошибки, допускаемые учащимися при выборе будущей профессии. Акцентируется необходимость 

психолого-педагогической поддержки процесса профессионального самоопределения для формирования готовно-

сти к самостоятельному и ответственному выбору с учетом потребностей рынка труда. Проводится анализ несколь-

ких видов самоопределения в педагогической и психологической науке: личностного и профессионального само-

определения, характера жизненного и социального самоопределения. Анализируются и обобщаются труды ученых 

о профессиональной ориентации и профессиональном самоопределении. 

Ключевые слова: школа, профориентационная работа, самоопределение, профессиональное самоопределе-

ние, выбор профессии, профессия. 

The article deals with the problems of psychological and pedagogical phenomenon and the process of professional 

orientation and professional self-determination. In the education system, students are taught the importance of vocational 

guidance and professional self-determination. The role of the university and school in ensuring the correct professional 

self-determination of young people is noted. As they say, choosing a profession is a very important and difficult process 

for students. The mistakes made by students in choosing a future profession are  highlighted. Authors make stress on the 

importance of psychological and pedagogical support in professional self-determination for the formation of readiness for 

independent and responsible choice, taking into account the needs of the labor market. In pedagogical and psychological 

science, the analysis of several types of self-determination is carried out: personal and professional self-determination, the 

nature of life and social self-determination. The works of scientists on professional orientation and professional self-deter-

mination are analyzed and generalized. 

Keywords: school, career guidance, self-determination, professional self-determination, choice of profession, pro-

fession. 

